


ຄໍາຖາມ:
ມີຫຍັງເກີດຂຶ້ນຢູ່ໃນຮູບນີ້? 

ຄອບຄົວ​ບໍ່​ມີ​ອາຫານ​ພຽງພໍ​ເພື່ອ​ລ້ຽງ​ລູກ, ລູກ​ໂສກ​ເສົ້າ ​ແລະ ຄິດ​ຢາກ​ກິນ​ອາຫານ​ທີ່ແຊບ ແລະ ດີ. 

ມັນກ່ຽວຂ້ອງກັບການຂາດສານອາຫານແນວໃດ? 
ການຂາດສານອາຫານສາມາດເກີດຈາກການກິນອາຫານບໍ່ພຽງພໍ ຫຼື ກິນອາຫານຊະນິດດຽວ ຊໍ້າໆ (ບໍ່ຫຼາກຫຼາຍ) ບໍ່ກວມເອົາທຸກກຸ່ມອາຫານ
ເຊັ່ນ: ກິນແຕ່ເຂົ້າກັບຊີ້ນແຫ້ງ ຫຼື ກັບແຈ່ວ ແຕ່ບໍ່ມີຜັກ, ໝາກໄມ້, ໝາກຖົ່ວ, ຖົ່ວ, ນົມ, ຊີ້ນ ຫຼື ແມງໄມ້. ຮ່າງກາຍຂອງພວກເຮົາຕ້ອງການ
ອາຫານປະເພດຕ່າງໆເພື່ອຊ່ວຍໃຫ້ມັນເຕີບໃຫຍ່, ແຂງແຮງ ແລະ ພັດທະນາ. 

ເມື່ອພວກເຮົາກິນອາຫານບໍ່ພຽງພໍ ແລະ ບໍ່ຫຼາກຫຼາຍ, ກໍຈະເຮັດໃຫ້ເກີດການຂາດສານອາຫານ 

ຢູ່ບ້ານເຮົາ (ໄທບ້ານ) ເປັນບໍແນວນີ້? 
ເປັນ, ໂດຍສະເພາະໃນລະດູການລໍຖ້າຜົນຜະລິດ. ແຕ່ຂະໜາດເວລາທີ່ເກັບກ່ຽວຜົນຜະລິດ, ປະຊາຊົນຈໍານວນຫຼາຍ, ໂດຍສະເພາະແມ່ຍິງ ແລະ
ເດັກນ້ອຍບໍ່ໄດ້ກິນອາຫານທີ່ມີໂພຊະນາການທີ່ດີ, ຫຼາກຫຼາຍຊະນິດ. 

ພວກເຮົາຄວນເຮັດແນວໃດເພື່ອປ້ອງກັນ ຫຼື ແກ້ໄຂບັນຫາເຫຼົ່ານີ້? 
ປູກພືດຜັກໃນສວນຄົວເຮືອນຂອງຕົນເອງ, ລ້ຽງສັດເພື່ອກິນໃນຄົວເຮືອນ, ເກັບອາຫານໃນທໍາມະຊາດແບບຍືນຍົງ (ເພື່ອກິນໃນຄອບຄົວ ບໍ່
ແມ່ນເພື່ອຂາຍ), ຮຽນຮູ້ວິທີການເກັບຮັກສາອາຫານໄວ້ກິນດົນ ແລະ ອື່ນໆ.

ພວກເຮົາຈະລົງລຶກລະອຽດໃນຫົວຂໍ້ນີ້ໃນບົດຮຽນຕໍ່ໄປ

ບົດທີ  1.4: ສາເຫດຂອງການຂາດສານອາຫານ





ຄຳຖາມ: 
ມີຫຍັງເກີດຂຶ້ນໃນຮູບ? 

ເດັກນ້ອຍເປັນພະຍາດຖອກທ້ອງທີ່ອາດຈະເກີດຈາກການມີແມ່ທ້ອງ (ຂີ້ກະຕຶ), ເຊິ່ງເກີດການກິນຢູ່ບໍ່ຖືກຫຼັກອານາໄມເຊັ່ນ: ບໍ່ລ້າງມືຫຼັງຈາກເຂົ້າຫ້ອງນໍ້າ ຫຼື
ກ່ອນແຕ່ງກິນ ຫຼື ດື່ມນ້ໍາດິບທີບໍ່ໄດ້ຜ່ານການກັ່ນຕອງ ຫຼື ຕົ້ມໃຫ້ສະອາດ. 

ມັນກ່ຽວຂ້ອງກັບການຂາດສານອາຫານແນວໃດ? 
ການຂາດສານອາຫານສາມາດເກີດຈາກພະຍາດຕ່າງໆເຊັ່ນ: ຖອກທ້ອງ, ແມ່ທ້ອງໃນລໍາໄສ້, ໄຂ້ຍຸງ ແລະ ອື່ນໆ, ເຊິ່ງເຮັດໃຫ້ຮ່າງກາຍຂາດສານອາຫານ. 
ຕົວຢ່າງ: ຖ້າຜູ້ໃດຜູ້ໜຶ່ງ ມີແມ່ທ້ອງໃນລຳໄສ້, ແມ່ທ້ອງເຫຼົ່ານີ້ກໍຈະຍາດອາຫານທີ່ຄົນຜູ້ນັ້ນກິນເຂົ້າໄປ (ແມ່ທ້ອງຍາດກິນອາຫານ), ເຮັດໃຫ້ເກີດການຂາດສານ
ອາຫານໃນຮ່າງກາຍຂອງຄົນຜູ້ນັ້ນ. 
ແລ້ວ ຖ້າເຮົາເຈັບປ່ວຍ, ຮ່າງກາຍຂອງເຮົາກໍບໍ່ສາມາດດູດຊຶມສານອາຫານທີ່ພວກເຮົາກິນເຂົ້າໄປ. ສະນັ້ນ, ມັນຈຶ່ງຈໍາເປັນ ທີ່ຈະຕ້ອງເອົາໃຈໃສ່ຕໍ່ສຸຂະອະນາໄມ
ເພື່ອປ້ອງກັນພະຍາດດັ່ງກ່າວ. 

ຢູ່ບ້ານເຮົາ (ໄທບ້ານ) ເປັນບໍແນວນີ້? 
ແມ່ນແລ້ວ, ການມີແມ່ທ້ອງ, ພະຍາດຖອກທ້ອງ ແລະ ໄຂ້ຍຸງລາຍ ແມ່ນມີຢູ່ທົ່ວໄປໃນບ້ານເຮົາ ແລະ ມີຄົນທີ່ໃຊ້ຫ້ອງນ້ຳທີ່ບໍ່ຖືກຕ້ອງ ຫຼື ເຂົ້າເຖິງນ້ຳສະອາດ ແລະ
ບໍ່ລ້າງມືໃຫ້ຖືກວິທີ ແມ່ນຍັງມີຫຼາຍຢູ່ບ້ານເຮົາ

ພວກເຮົາຄວນເຮັດແນວໃດເພື່ອປ້ອງກັນ ຫຼື ແກ້ໄຂບັນຫາເຫຼົ່ານີ້? 
ສ້າງ​ແຜນ​ການ​ສ້າງ​ຫ້ອງ​ນ້ຳ​ເພີ່ມ​ຂຶ້ນ​ໃນ​ໝູ່​ບ້ານ ແລະ​ ສອນ​ເດັກ​ນ້ອຍ​ໃຫ້​ໃຊ້ຫ້ອງນໍ້າ. 
ໃຫ້ແນ່ໃຈວ່າເດັກນ້ອຍໃສ່ເກີບ ແລະ ລ້າງມືໃຫ້ສະອາດເປັນປະຈໍາ
ດື່ມນໍ້າຕົ້ມສຸກສະເໝີ. 
ລ້າງມືດ້ວຍສະບູທຸກຄັ້ງຫຼັງຈາກເຂົ້າຫ້ອງນ້ຳ ຫຼື ກ່ອນກິນເຂົ້າ ຫຼື ແຕ່ງກິນ.

ບໍ່ເອົາໃຈໃສ່ສຸຂະພາບຂອງແມ່ ແລະ ເດັກ



ຄຳຖາມສົນທະນາ: 
ມີຫຍັງເກີດຂຶ້ນໃນຮູບ? 
ແມ່ຍິງຖືພາກໍາລັງແບກຟືນ (ໜັກ). 
ແມ່ກຳລັງໃຫ້ນົມລູກນ້ອຍຂອງລາວ (ຕ່ຳກວ່າ 6 ເດືອນ) ນົມທຽມ (ເບິ່ງຂວດນົມ ແລະ ກ່ອງສູດ) ຫຼື ອາຫານ ແທນການໃຫ້ນົມແມ່. 
ແມ່ແລະເດັກນ້ອຍກໍາລັງອົດອາຫານ (ບໍ່ມີອາຫານກິນ). 

ມັນກ່ຽວຂ້ອງກັບການຂາດສານອາຫານແນວໃດ? 
ການຂາດສານອາຫານສາມາດເກີດຈາກການຂາດຄວາມເອົາໃຈໃສ່ຕໍ່ສຸຂະພາບຂອງແມ່ ແລະ/ຫຼື ເດັກນ້ອຍ, ເຊັ່ນ: ແມ່ຍິງຖືພາເຮັດວຽກໜັກເກີນ
ໄປ, ອົດກິນອາຫານ ຫຼື ເລືອກກິນອາຫານບາງປະເພດເນື່ອງຈາກການຫ້າມທາງວັດທະນະທໍາໃນຂະນະທີ່ຖືພາ ຫຼື ຫຼັງເກີດລູກ (ຄະລຳອາຫານ). 
ເມື່ອແມ່ອອກໄປເຮັດວຽກຢູ່ໄຮ່ໄກຈາກບ້ານ, ເຂົາເຈົ້າຈະເອົາລູກນ້ອຍໄວ້ຢູ່ກັບຜູ້ອື່ນ (ແມ່ເຖົ້າ) ເພື່ອເບິ່ງແຍງ ແລະ ໃຫ້ກິນເຂົ້າ ແລະ ນົມຜົງ (ນົມ
ປ໋ອງ)

ຢູ່ບ້ານເຮົາ (ໄທບ້ານ) ເປັນບໍແນວນີ້? 
ເປັນ, ຄົນຢູ່ບ້ານເຮົາສ່ວນຫຼາຍແມ່ນເປັນແນວນີ້. 

ພວກເຮົາຄວນເຮັດແນວໃດເພື່ອປ້ອງກັນ ຫຼື ແກ້ໄຂບັນຫາເຫຼົ່ານີ້? 
ແມ່ຍິງຖືພາ ແລະ ຫຼັງເກີດລູກຄວນຫຼີກລ່ຽງການເຮັດວຽກໜັກ ແລະ ຕ້ອງກິນອາຫານທີ່ຫຼາກຫຼາຍ ແລະ ມີປະໂຫຍດ. 
ບໍ່ໃຫ້ອາຫານ, ນົມຜົງ, ນົມຂຸ້ນ, ອາຫານເສີມ ຫຼື ນໍ້າໃຫ້ເດັກນ້ອຍອາຍຸຕ່ຳກວ່າ 6 ເດືອນ (ອະທິບາຍເພີ່ມເຕີມ). 
ນົມແມ່ພຽງຢ່າງດຽວກໍພຽງພໍກັບຄວາມຕ້ອງການຂອງເດັກຕໍ່າກ່ວາ 6 ເດືອນ. 
ແມ່ຍິງ ແລະ ເດັກນ້ອຍບໍ່ຄວນອົດອາຫານ ແລະ ຄວນກິນອາຫານໃຫ້ຫຼາກຫຼາຍ (ອະທິບາຍເພີມເຕີມວິທີການອາຫານຫຼາກຫຼາຍກິນຄືແນວ
ໃດ). 
ທຸກໆຄາບອາຫານແມ່ນມີຄວາມສໍາຄັນ.

ຂາດຄວາມຮູ້ຂາດຄວາມຮູ້



ຄຳຖາມ: 
ມີຫຍັງເກີດຂຶ້ນໃນຮູບ? 

ປະຊາຊົນຂາດຄວາມຮູ້ກ່ຽວກັບວິທີການລ້ຽງສັດ ຫຼື ອາຫານ ຫຼື ພືດຊະໜິດໃດທີ່ມີໂພຊະນາການຫຼາຍທີ່ສຸດ, ຫຼື ວິທີການເກັບຮັກສາ
ອາຫານ ຫຼື ແປຮູບ ອາຫານໄວ້ກິນຍາວນານ ໃນເວລາທີ່ຈໍາເປັນ. 

ມັນກ່ຽວຂ້ອງກັບການຂາດສານອາຫານແນວໃດ? 
ການຂາດສານອາຫານແມ່ນເກີດມາຈາກການຂາດຄວາມຮູ້, ເຊັ່ນ: ບໍ່​ຮູ້​ວ່າ​ຈະປູກພືດ ຫຼື ຊື້ອາຫານ​ຊະນິດ​ໃດທີ່​ມີ​ທາດ​ບຳລຸງ. 
ໂດຍບໍ່ຮູ້ວິທີລ້ຽງ ແລະ ຮັກສາສັດຫຼາກຫຼາຍຊະນິດ ແລະ ປູກຜັກຊະນິດຕ່າງໆ. 
ບໍ່ຮູ້ວິທີເກັບຮັກສາ ຫຼື ເກັບແປຮູບອາຫານໃຫ້ຖືກຕ້ອງ ຈຶ່ງບໍ່ມີອາຫານກິນໃນຍາມທີ່ອຶດຍາກ. 
ບໍ່ຮູ້ວິທີການແຕ່ງອາຫານທີ່ມີທາດບໍາລຸງໃນແບບທີ່ຄອບຄົວຂອງເຂົາເຈົ້າມັກກິນ. 

ຢູ່ບ້ານເຮົາ (ໄທບ້ານ) ເປັນບໍແນວນີ້? 
ເປັນ, ຫຼາຍຄົນຢູ່ບ້ານເຮົາແມ່ນບໍ່ຮູ້ກ່ຽວກັບວິທີເຫຼົ່ານີ້ເພື່ອປັບປຸງຄຸນນະພາບການດຳລົງຊີວິດ ແລະ ປະລິມານອາຫານຂອງຄອບຄົວ
ເຂົາເຈົ້າ.

ພວກເຮົາຄວນເຮັດແນວໃດເພື່ອປ້ອງກັນ ຫຼື ແກ້ໄຂບັນຫາເຫຼົ່ານີ້? 
ເຈົ້າສາມາດມາເຂົ້າຮ່ວມກິດຈະກຳຢູ່ໂຮງຮຽນໂພຊະນາການຊາວກະສິກອນເປັນປະຈໍາເພື່ອຮຽນຮູ້ ແລະ ແລກປ່ຽນທັກສະທີ່
ຕ້ອງການ. 
ເຈົ້າສາມາດນຳໃຊ້ເງິນຊ່ວຍເຫຼືອລ້າ ຫຼື ເງິນທີ່ຫາໄດ້ຈາກການຂາຍຜົນຜະລິດ ເພື່ອປັບປຸງແຫຼ່ງສະບຽງອາຫານໃຫ້ແກ່ຄອບຄົວຂອງ
ເຂົາເຈົ້າ, ໂດຍການປູກພືດສວນຄົວ ແລະ ລ້ຽງສັດຕື່ມອີກ. 
​ເຈົ້າ​ຍັງ​ສາມາດ​ຊຸກຍູ້​ໝູ່​ເພື່ອນ​ ແລະ​ ຊາວບ້ານຜູ້ອື່ນ ​ໃຫ້​ເຮັດ​ເຊັ່ນ​ດຽວ​ກັນ.

ຄຳຖາມ:

ມີຫຍັງເກີດຂຶ້ນໃນຮູບ?
ຄອບຄົວ​ນີ້​ແມ່ນ​ຂາຍ​ ເປັດໄກ່ (ອາຫານ) ​ທີ່​ເຂົາ​ເຈົ້າ​ລ້ຽງ​ເພື່ອ​ເອົາເງິນ ​ແທນ​ທີ່​ຈະ​ເອົາ​ໄວ້​ໃຫ້​ລູກ ແລະ ເມຍກິນ. ລູກ
ຂອງເຂົາເຈົ້າຢາກກິນອາຫານທີ່ມີໂພຊະນາການສູງ.

ມັນກ່ຽວຂ້ອງກັບການຂາດສານອາຫານແນວໃດ?
ລູກ​ຂອງ​ເຂົາ​ເຈົ້າ​ບໍ່ໄດ້ກິນອາຫານທີ່ມີທາດບຳລຸງ ​ເຖິງ​ແມ່ນ​ວ່າ​ເຂົາ​ເຈົ້າ​ຈະ​ລ້ຽງ​ເປັດໄກ່ ທີ່ເປັນອາຫານ​ທີ່​ມີ​ທາດ​ບຳລຸງ.

ຢູ່ບ້ານເຮົາ (ໄທບ້ານ) ເປັນບໍແນວນີ້? 
ເປັນ, ບາງຄັ້ງຄົນເຫັນຄຸນຄ່າຂອງເງິນໃນການຊື້ສິ່ງຂອງຕ່າງໆຫຼາຍກວ່າການຊື້ອາຫານ ຫຼື ກິນອາຫານ ແລະ
ສຸຂະພາບຂອງລູກ.

ພວກເຮົາຄວນເຮັດແນວໃດເພື່ອປ້ອງກັນ ຫຼື ແກ້ໄຂບັນຫາເຫຼົ່ານີ້? 
ຄວນແບ່ງອາຫານ ແລະ ສັດລ້ຽງ ຂອງຄົວເຮືອນຢ່າງໜ້ອຍຈໍານວນໜຶ່ງເພື່ອໃຫ້ລູກກິນ, ແມ່ຍິງຖືພາ ແລະ ແມ່ຍິງ
ໃຫ້ນົມລູກ ແລະ ສະມາຊິກທີ່ມີຄວາມສ່ຽງອື່ນໆ. ຈະເຮັດໃຫ້ຄອບຄົວຂອງເຈົ້າຈະມີສຸຂະພາບແຂງແຮງ ແລະ
ສຸຂະພາບດີ.

